
Nd. 147. Frumvarp til laga [88. mál]
um aðstoð til útvegsmanna.

Frá sjávarútvegsnefnd.

I. KAFLI
Um ef'tírgjaf'ir lána úr ríkissjóði og greiðslufrest stofnlána.

1. gr.
Stjórn Skuldaskilasjóðs, samanber 14. gr., er heimilt að fengnu samþykki ríkis-

stjórnarinnar að semja við útgerðarmenn og útgerðarfélög. er síldveiðar stunduðu
á tímabilinu 1945 til 1950, um eftirgjöf að nokkru eða öllu leyti á neðantöldum
skuldum þeirra:
1. Sjóveðs- og öðrum lögveðskröfum. er ríkissjóður hefur innleyst samkv. lögum

nr. 85 15. des. 19'48, og lánum samkv. 2. mgr. 2. gr. sömu laga.
2. Lánum, sem veitt voru úr ríkissjóði vegna aflabrests á sumarsildveiðum 1045,

1947 og 1949.
3. Lánum, sem veitt voru með ábyrgð ríkissjóðs til áframhaldandi rekstrar á SUl1l-

arsildveiðum 1947, 1948 og 1949.
Eftirgjöf samkv. þessari grein skal einnig heimil, þó veðtrygging kunni að vera

fyrir láninu, en skal þó ekki nema hærri hundraðshluta en eftir verður gefinn að
meðaltali þeim útgerðarfyrirtækjum, sem aðstoð fá til opinberra skuldaskila sam-
kvæmt lögum þessum.

2. gr.
Skilyrði fyrir eftirgjöfum samkv. 1. gr. eru þessi:

1. Að útgerðarmaður bafi sótt um aðstoð.
2. Að útgerðarmaður hafi látið stjórn Skuldaskilasjóðs útvegsmanna í tö fullkomna

greinargerð, undirritaða að viðlögðum drengskap, um fjárhag sinn og maka
síns, svo og veitt færi á að láta kunnáttumenn meta eignir sínar.

it Að stjórn Skuldaskilasjóðs þyki sýnt, að umsækjanda sé ekki kleift að standa
við skuldbindingar sínar eða reka útgerð á heilbrigðum grundvelli án aðstoðar.

4. Að viðunandi samningar náist við aðra lánardrottna útgerðarmanns, ef þurfa
þykir að áliti sjóðsstjórnar, með eða án hjálpar hennar, og að sýnt þyki; að
honum verði með aðstoðinni kleift að reka útgerð framvegis.

3. gr.
Útgerðarmönnum og útgerðarfélögum. er aðstoð fá samkv. lögum þessum, skal

veittur greiðslufrestur á ógreiddum afborgunum af lánum til skipakaupa úr Stofn-
lánadeild sjávarútvegsins og Fiskveiðasjóði Íslands, er féllu í gjalddaga á árunum
1948---1950, að báðum meðtöldum, þannig að samanlagðar upphæðir gjaldfalliuna
afborgana deilist með jöfnum árlegum upphæðum á þau ár, sem eftir eru af láns-
tímanum. Lántakandi skal sanna, að síðari veðlán falli ekki í gjalddaga af þessum
sökum.

Dráttarvextir af vangoldnum afborgunum af lánum Stofulánadeildar skulu vera
0,5% af hinni vangoldnu upphæð fyrir hvern mánuð, sem greiðsla dregst.



4. gr.
Verði bú útgerðarmanns eða útgerðarfélags, sem samið hefur við lánardrottna

sína án milligöngu stjórnar Skuldaskilasjóðs. tekið til opinberra skuldaskila eða
gjaldþrotaskipta á næsta ári frá eftirgjöf skulda eða krafna samkv. 1. gr., skal nefnd
eftirgjöf eigi vera því til fyrirstöðu, að ríkissjóður og aðrir, sem gefið hafa eftir af
krðfum jafnframt eftirgjöfum ríkissjóðs, geti lýst kröfum sínum með fullum upp-
hæðum í búið. Hætti fyrirtækið rekstri innan árs, getur ríkissjóður látið eftir-
gjöfina falla niður.

5. gr.
Skilyrði fyrir aðstoð samkv. I. kafla laga þessara er, að birt verði í Lögbirtinga-

blaði áskorun til lánardrottna og ábyrgðarmanna aðstoðarbeiðanda um að lýsa
kröfum á hendur honum fyrir stjórn Skuldaskilasjóðs innan fjögurra vikna frú
birtingu auglýsingar, að viðlögðum kröfumissi.

II. KAFLI
Um skuldaskilasjóð útvegsmanna.

6. gr.
Stofna skal í sambandi við Fiskveiðasjóð Íslands sérstakan sjóð, sem nefnist

Skuldaskilasjóður útvegsmanna.

7. gr.
Stofnfé sjóðsins er allt að kr. 20000000.00. Upphæð þessa heimilast sjóðnum að

taka að láni, og er fjármálaráðherra heimilt að ábyrgjast fyrir hönd ríkissjóðs greiðslu
lánsins.

8. gr.
Nú telur stjórn sjóðsins hentugra að gefa út handhafaskuldabréf fyrir sjóðinn,

og er henni þá heimilt með samþykki ríkisstjórnarinnar að gefa út handhafaskulda-
bréf fyrir upphæð, er nemi allt að öllu stofnfé sjóðsins, enda lækki þá lántöku-
heimild sjóðsins um tilsvarandi fjárhæð.

Trygging þessara skuldabréfa er ábyrgð ríkissjóðs og skuldabréfin fyrir lánum
þeim, er Skuldaskilasjóður veitir.

Vextir af bréfunum skulu vera 41j2 % p. a. Skulu' þau gefin út í einum eða fleiri
flokkum, eftir ákvörðun sjóðsstjórnarinnar, og skulu þau innleyst á þann hátt, að
árlega sé varið sömu fastri upphæð til samanlagðrar vaxta- og innlausnargreiðslu
samkvæmt útdrætti, er notarius publicus í Reykjavík framkvæmir, þannig að öll
bréfin séu innleyst á 15 árum.

9. gr.
Skuldabréf sjóðsins skulu með nafnverði vera gildur gjaldeyrir til greiðslu it

skuldum þeirra útvegsmanna, er lán fá hjá sjóðnum og stofnað hefur verið til á árun-
um 1945-1950, að báðum árum meðtöldum, að svo miklu leyti sem þær eru ekki
fulltryggðar með fasteignaveði eða sjálfvörzluveði í lausafé eða afla skips, en þú
eru þau gildur gjaldeyrir með nafnverði fyrir þeim hluta veðskuldanna. sem fram
fer úr verðmæti veðsíns samkvæmt mati því, sem Um ræðir í 17. gr., enda óski veð-
hafi ekki eftir kaupum á hinni veðsettu eign fyrir a. m. k., 15% hærra verð en mats-
verð, sbr. 27. gr.

Skuldabréf sjóðsins skulu þó aðeins vera gildur gjaldeyrir gagnvart kröfueig-
eigendum við skuldaskil.

10. gr.
Lán úr sjóðnum má veita eigendum vélskipa og linuveiðigufuskipa, er stundað

hafa síldveiðar fyrir Norðurlandi einhver árin 1945-1950. Skal lánunum varið til
þess að ná samningum um nauðsynlegar eftirgjafir skulda og hagkvæmar breytingar
á lánskjörum.

Enn fremur skal sjóðsstjórninni heimilt, ef aðrir vél bátar eða línuveiðiskip
hafa orðið fyrir sérstökum óhöppum á þessu tímabili, að veita eigendum þeirra
lán á sama hátt. Lán úr skuldaskilasjóði má eigi vera hærra en sem svarar 20%
af virðingarverði allra eigna lántakanda.

Lánveitingum úr sjóðnum skal lokið 1. júlí 1951.

11. gr.
Skilyrði fyrir lánveitingum LÍr sjóðnum eru þessi:

1. Að lánbeiðandi reki vélbátaútveg eða línuveiðar sem aðalatvinnuveg.
2. Að hann sé að dómi sjóðsstjórnarinnar vel hæfur til að reka útgerð.
3. Að skuldir hans nemi meiru en sem svarar 75 % af virðingarverði eigna hans,

enda telji sjóðsstjórnin honum ekki kleift að standa við skuldbindingar sínar
eða reka útgerðina á heilbrigðum. grundvelli án aðstoðar sjóðsins.

4. Að samningar náist um svo mikinn afslátt á skuldum lánbeiðanda, að raunveru-
legar eftirstöðvar þeirra, sem sé allar skuldir hans, eftir að lán Skuldaskila-
sjóðs hefur verið veitt og skuldaskilasamningur gerður, nemi ekki meiru en
sem svarar þeim hluta af virðingarverði allra eigna hans, sem sjóðsstjórnin
telur honum fært að standa straum af og aldrei meiru en sem svarar fullu virð-
ingarverði eignanna, svo og að samningar núist um viðunanleg greiðslukjör it
þeim hluta skulda hans, sem ekki greiðist með skuldaskilasjóðsláninu.

5. Að sett sé trygging fyrir láninu, er stjórn sjóðsins samþykkir.

12. gr.
Vextir af lánum úr Skuldaskilasjóði skulu vera 5% p. a. Lánstími skal fara

eftir ákvörðun sjóðsstjórnarinnar, þó skal hann aldrei vera lengri en 12 ár, en það
skal þó áskilið, að ef efnahagur lántaka breytist, svo að honum verði auðvelt að
greiða lán sitt á skemmri tíma að dómi sjóðsstjórnarinnar, geti hún gert honum að
greiða hærri afborganir af láninu en annars er tilskilið.

Enn fremur sé áskilið, að ef lántaki breytir um atvinnuveg eða ef eigendaskipti
verða að hinni veðsettu eign, sé sjóðsstjórninni heimilt að ákveða, að lánið sé
þegar gjaldfallið.

Gjalddagi lánanna skal vera 1. maí ár hvert.
Sé árgjald ekki innt af hendi innan tveggja mánaða frá gjalddaga, er lánið allt

fallið í gjalddaga.
13. gr.

Nú flytur veð sali í aðra þinghá, eftir að skuldabréfi hefur verið þinglýst" og
heldur sjóðurinn þá rétti sínum, þótt skuldabréfið sé eigi þinglesið í hinni síðari
þinghá veðsins.

14. gr.
Í stjórn skuldaskilasjóðs eiga sæti fjórir menn, skipaðir af ríkisstjórninni. Skal

einn skipaður eftir tilnefningu stjórnar Landsbanka íslands, annar eftir tilnefningu
stjórnar Útvegsbanka Íslands h.f., en hinir tveir skulu skipaðir án tilnefningar.

Ráðherra skipar formann stjórnar Skuldaskilasjóðs.
A stjórnarfundum ræður afl atkvæða. Ef atkvæði ern jöfn, ræður atkvæði for-

manns.
Skal sjóðsstjórnin skipuð til 1. júlí 1951, enda skal lánveitingum úr sjóðnum

þá lokið. Eftir það hefur stjórn Fiskveiðasjóðs íslands störf sjóðsins á hendi.
Reikningar sjóðsins skulu endurskoðaðir af endurskoðunarmönnum Fiskveiða-

sjóðs og úrskurðaðir af sjávarútvegsmálaráðherra og birtir í B-deild Stjórnartíð-
indanna.

15. gr.
Þar, sem vélbátaútvegur er stundaður, getur sjóðsstjórnin skipað einn eða fleiri

menn sér til aðstoðar um að afla gagna til ákvarðana um lánveitingar. Akveöur
sjóðsstjórnin þóknun til þeirra.

16. gr.
Umsóknir um aðstoð samkvæmt lögum þessum, þar á meðal um lán úr Skulda-

skilasjóði. skulu sendar sjóðsstjórninni eða þeim, er hún vísar til.
Lánbeiðni skal fylgja:

1. Afrit af síðustu skattskýrslu lánbeiðanda.
2. Síðasti rekstrar- og efnahagsreikningur lánbeiðanda.
3. Sundurliðuð skrá yfir eignir lánbeiðanda og mat umboðsmanna sjóðsins á þeim,

Sé þar nákvæmlega tekið fram, hverjar fasteignir hans séu, og greint frá því,
hvaða breytingar hafa orðið á þeim frú síðasta fasteignamati þeirra og hvert
fasteignamat sé á þeim nú.

Af vélbát eða vélbátum lánbeiðanda skal senda nákvæma lýsingu, þar sem
greint sé frá aldri báts og vélar, meðferð og viðhaldi, hvaða fylgifé fylgi bátn-
um, síðustu sölu, hvenær seldur og fyrir hvaða verð, og öðru, sem kann að
veita upplýsingar um sannvirði bátsins. Heimilt er umboðsmönnum að leita
aðstoðar kunnáttumanna um þetta.

Frá veiðarfærum, áhöldum, salti, olíu, aflabirgðum, útistandandi skuldum
og öðru lausafé lánbeiðanda skal greint sem ýtarlegast.

4. Sundurliðuð skrá yfir lánardrottna lánbeiðanda. Skal þar greina skuldarupphæð.
hvort skuld er tryggð með veði eða ábyrgð og hver tryggingin er, gjalddaga,
afborgunarskilmála og önnur skuldakjör.

5. Sundurliðuð skrá yfir ábyrgðir lánbeiðanda. Skal greint, hverjar aðrar trygg-
ingar eru fyrir ábyrgðarskuldunum, og þess getið, hvort líkur eru fyrir, að
ábyrgðirnar falli á lánbeiðanda.

6. Vottorð lögreglustjóra eða hreppstjóra um, hve lengi lánbeiðandi hafi rekið vél-
bátaútgerð og hvar.

7. Drengskaparyfirlýsing lánbeiðanda um, að allar upplýsingar séu gefnar eftir
beztu vitund.

8. Rökstutt álit umboðsmanna sjóðsstjórnar um aðstöðu lánbeiðanda 'til vélbáta-
útgerðar og afkomumöguleika hans.

9. Aðrar upplýsingar, er sjóðurinn kann að óska eftir.
10. Umsólmir um aðstoð, sem borizt hafa skilanefnd samkvæmt lögum nr. 85 og

100 1948, skulu gilda sem umsóknir um lán úr Skuldaskilasjóði, nema annað
sé tekið fram.

17. gr.
Heimilt er að skipa tvo matsmenn fyrir hvern landsfjórðung eða fyrir tiltekið

útgerðarsvæði, eftir nánari ákvörðun stjórnar Skuldaskilasjóðs, til þess að meta til
peningaverðs fasteignir og skip lánbeiðenda sjóðsins. Skal annar skipaður af sjóðs-
stjórninni, en hinn af sjávarútvegsmálaráðherra.

Matsmenn Skuldaskilasjóðs skulu meta til sannvirðis allar fasteignir og skip
lánbeiðenda með tilliti til þess, sem nú greinir:
1. Hvernig ástand eignarinnar er nú og hvort verulegar endurbætur eru nauð-

synlegar á henni, vegna þess að viðhald hennar hafi verið vanrækt undanfarið.
2. Hvaða leigu eða afgjald megi ætla, að hægt sé að fá nú árlega eftir eignina.
3. Hvaða verð sé líklegt að fáist nú fyrir eignina með frjálsri sölu eða nauð-

ungarsölu.
4. Að hve miklu leyti eignin fullnægi nú þeim kröfum um nothæfi, sem gerðar

eru, eða hvort til þess verði að gera it henni breytingar, er hafi verulegan kostn-
að í för með sér.

5. Sérhvers annars, er líklegt er, að hafi áhrif it verðmæti eignarinnar.
Með hliðsjón af álitsgerðum matsmanna ákveður stjórn sjóðsins verðmæti

eigna lánbeiðenda.
18. gr.

Þegar sjóðsstjórnin hefur fengið í hendur tillögur umboðsmanna og virðingar-
gerðir matsmanna, tekur hún ákvörðun um, hvort lánbeiðandi getur komið til greina

við lánveitingu. Skal hún þá lúta birta þrisvar í Lögbirtingablaðinu áskorun til
allra þeirra, sem fjárkröfur eiga á lánbeiðanda, þar með taldar ábyrgðir, um að
lýsa kröfum sínum fyrir stjórn sjóðsins með fjögurra vilma fyrirvara frá síðustu
birtingu auglýsingar. Skal í auglýsingunni tekið fram, að allar ótryggðar kröfur
falli niður ógildar, ef þeim er ekki lýst innan hins tiltekna frests. Ef skuldareigandi.
sem ekki hefur lýst viðurkenndri kröfu innan hins tiltekna frests, síðar meðan á
samningaumleitunum stendur færir líkur fyrir því, að hann hafi eigi átt þess kost
að sjá auglýsinguna, svo sem vegna fjarveru, sjúkdóms o. s. frv., er sjóðsstjórninni
þó heimilt að taka kröfu hans til greina. Sé ekki lýst öllum þeim kröfum, sem taldar
eru fram samkvæmt 16. gr. 4. lið, skal sjóðsstjórnin sannprófa, hvort framtalið
er rétt.

Áskoranir til lánardrottna aðstoðarheiðenda, er skilanefnd samkvæmt lögum
nr. 85 og 100 1948 kann að hafa lútið birta samkvæmt lögum nr. 100 1948 og reglu-
gerð nr. 158 1949, skulu teljast fullnægjandi og koma í stað áskorana samkvæmt
þessari grein.

19. gr.
Að liðnum innköllunarfresti skal sjóðsstjórnin, svo fljótt sem unnt er, lak a

ákvörðun um, hvort hún telur fært að veita lánbeiðanda lán úr Skuldaskilasjóði.
Telji hún, að umsækjandi geti komið til greina, skal honum þegar i stað tilkynnt
það, annaðhvort bréflega eða með símskeyti.

20. gr.
Nú telur stjórn Skuldaskilasjóðs. að umsækjandi uppfylli þau skilyrði, sem lög

þessi setja fyrir aðstoð samkvæmt þeim, þar á meðal til lánveitinga úr sjóðnum,
og skal hún þá, svo fljótt sem auðið er, semja frumvarp til skuldaskila fyrir hann,
ef hún telur, að hann þurfi að fá eftirgjöf á skuldum eða samninga við lánardrottna.
Í frumvarpinu skulu taldar sér í flokki þær skuldir, er samningum er eigi ætlað

að ná til, og Í öðrum flokki þær skuldir, sem ætl azt er til, að samið sé um. Þá skal
og skilmerkilega getið, hve háan hundraðshluta umsækjanda er ætlað að greiða af
skuldum þeim, er samningar ná til.

Frumvarpið skal borið undir umsækjanda, og segi hann til innan 5 daga, hvort
hann treystist til að hlíta ákvæðum þess.

21. gr.
Þegar eftir að samningsfrumvarp það, sem í 20. gr. getur, er fullsamið og sam-

þykkt af umsækjanda, skal sjóðsstjórnin með ábyrgðarbréfi eða símskeyti tilkynna
það öllum þeim lánardrottnum, er kröfu hafa lýst í búið, og boða þá og umsækj-
anda á (und með hæfilegum fyrirvara. Þangað til fundurinn er haldinn skal frum-
varp eða staðfest afrit liggja it skrifstofu sjóðsins skuldheimtumönnum til sýnis.

22. gr.
A skuldheimtumannafundi þeim, er um getur í 21. gr., skal sjóðsstjórnin leggja

fram samningsfrumvarp, svo og nákvæmari efnahagsreikning umsækjanda, stað-
festan af stjórn sjóðsins.

Skuldheimtumenn eiga heimtingu á að fá sérhverjar upplýsingar um hag um-
sækjanda, er sjóðsstjórnin getur látið í té. Þeim er heimilt að bera fram breytingar-
tillögur við frumvarpið, og skulu þær ræddar og bornar undir atkvæði sérstaklega.
Verði þær samþykktar, hefur sjóðsstjórnin heimild til að taka frumvarpið aftur,
ef hún telur þær verulegu máli skipta. Að öðrum kosti ber sjóðsstjórnin frum-
varpið undir atkvæði skuldheimtumanna þegar að loknum umræðum og atkvæða-
greiðslum um breytingartillögur.

23. gr.
Hljóti frumvarp atkvæði svo margra skuldheimtumanna eða umboðsmanna

þeirra, að þeir ráði yfir meira en helmingi samanlagðra kröfunpphæða mættra

5



skuldheimtumanna, þeirra er samningnum er ætlað að ná til, hefur sjóðsstjórnin
heimild til að staðfesta það, og er það þá bindandi einnig fyrir þá skuldheimtu-
menn, er greitt hafa atkvæði á móti því eða eigi mætt á fundi. Leysir það þá skuldu-
naut undan skyldu til að greiða þann hundraðshluta hverrar samningskröfu. sem
undan er skilin í samningnum. bæði gagnvart lánardrottni sjálfum, ábyrgðarmönn-
um og öðrum, er annars hefðu átt endurgjaldskröfu á hendur honum fyrir greiðslu
skuldarinnar.

24. gr.
Þegar eftir að samningur er staðfestur, skal sjóðsstjórnin ganga frá lánsskjöl-

um og sjá um, að formlega sé frá öllu því gengið, sem samningur kveður á um.

25. gr.
Samningur haggar eigi heimild lánardrottins til að ganga að tryggingu eða

ábyrgð, sem þriðji maður hefur sett fyrir kröfum á hendur umsækjanda.

26. gr.
Samningurinn hefur engin áhrif á þær kröfur, sem hér gremir :

1. Skuldir tryggðar með veði, þó því aðeins, að skuldarupphæð nemi eigr meiru
en verðmæti veðsíns. Sé skuldin hærri en verðmæti veðsíns samkvæmt mati
því, sem lagt er til grundvallar við samningsgerðina, ná samningar til þess
hluta skuldarinnar, sem fer fram úr verði veðsins, enda óski veðhafi ekki eftir
kaupum á hinni veð settu eign fyrir a. m. k. 15% hærra verð en matsverð.

2. Forgangskröfur samkvæmt 8. kafla 83. gr. skiptalaganna, að svo miklu leyti
sem eigur lánbeiðanda teljast hrökkva fyrir þeim.

27. gr.
Frá því umsækjandi hefur sótt um aðstoð til sjóðsstjórnar og þangað til samn-

ingaumleitunum er lokið, má hann ekki selja eignir sínar umfram venjulega af-
urðasölu og ekki veðsetja þær nema fyrir nauðsynlegum rekstrarlánum og yfirleitt
ekki gera neinar þær ráðstafanir, er veruleg áhrif geti haft á efnahag hans. Komi
í ljós eftir að samningur hefur verið staðfestur, að lánbeiðandi hefur brotið ákvæði
greinar þessarar, er sjóðsstjórninni heimilt að ógilda samninginn og endurheimta
lánið án fyrirvara, ef útborgað hefur verið.

28. gr.
Jafnskjótt sem umboðsmaður Skuldaskilasjóðs eða stjórn sjóðsins hefur tekið

við lánbeiðni, skal það tilkynnt skiptaráðanda, og er þá hvers konar aðför vegna
skulda lánbeiðanda óheimil á hendur honum og ábyrgðarmönnum hans, þangað til
samningaumleitunum er lokið. Eigi verður heldur bú hans tekið til gjaldþrotaskipta
frá sama tíma. Nú takast eigi samningar og bú lánbeiðanda er tekið til gjaldþrota-
skipta áður en sex mánuðir eru liðnir frá þVÍ samningaumleitunum lauk og við
skiptin kemur í ljós, að lánbeiðandi hefur brotið gegn ákvæðum 27. gr., og má þá
með málsókn rifta þeim samningum og greiðslum, er ólöglega hafa farið fram,
samkvæmt reglum gjaldþrotaskiptalaganna, enda sé málsókn hafin innan sex vikna
frá því búskipti byrja. Tímabilið frá því er umboðsmaður Skuldaskilasjóðs eða
stjórn sjóðsins hefur tekið við lánbeiðni og þangað til samningaumleitunum er lokið
telst ekki með fyrningartíma skuldar, víxilréttar, Iögveðsréttar eða annarra slíkra
réttinda.

29. gr.
Sku ldaskilasjöður er undanþeginn opinberum gjöldum og sköttum, hverju nafni

sem nefnast.
Öll skjöl viðvíkjandi lánum úr sjóðnum eru undanþegin stimpilgjaldi.
Vottorð lll' opinberum skrárn er skylt að afgreiða til sjóðsins án endurgjalds.

30. gr.
Fiskveiðasjóður Íslands skal annast allar afgreiðslur lána, innheimtu á þeim

svo og önnur nauðsynleg skrifstofustörf í því sambandi gegn þóknun, er ráðherra
ákveður.

Afborgana- og vaxtagreiðslur af lánum þeim, er Skuldaskilasjóður veitir, skulu
ganga til greiðslu á lánum þeim, er sjóðurinn sjálfur hefur tekið, sbr. 7. gr.

31. gr.
Kostnað við framkvæmd laga þessara greiðir ríkissjóður.

32. gr.
Í reglugerð fyrir Skuldaskilasjóð má setja þau ákvæði um stjórn sjóðsins og

starfrækslu, er nauðsynleg þykja og eigi fara í bága við lög þessi.

33. gr.
Með lögum þessum er úr gildi felldur II. kafli laga nr. 100 Hl48.

34. gr.
Lög þessi öðlast þegar gildi.

Greinargerð.
Frumvarp þetta er flutt samkvæmt beiðni atvinnumálaráðherra. Einstakir nefnd-

armenn áskilja sér rétt til að bera fram breytingartillögur og fylgja breytingartil-
lögum, sem fram kunna að koma, ef þurfa þykir. Frumvarpinu fylgdi frá ráðherra
svo hljóðandi greinargerð:

Framangreint frumvarp er samið af skilanefnd, sem skipuð var samkvæmt lög-
UlU nr. 85/1948, um aðstoð til útvegsmanna, er síldveiðar stunduðu sumarið 1948.
Skilanefndin hefur síðan annazt afgreiðslu á lánum úr ríkissjóði vegna aflabrests á

sí ldveiðunum.
Fyrsti kafli frumvarpsins fjallar um frjáls skuldaskil, en sá síðari um þvinguð

skuldaskil.
Nokkur skoðanamunur hefur ríkt um það, hvora þessara leiða beri að fara, en

í frumvarpinu er fylgt II. kafla laga nr. 100 1948 að þvi leyti, að þess sé kostur, að
þær verði báðar farnar.

Meginmunurinn á ákvæðum 1. kafla frumvarpsins og II. kafla laga nr. 10{)/194.H
er sá, að í 5. gr. frumvarpsins er það skilyrði sett fyrir aðstoð, að birt verði áskorun
til lánardrottna og ábyrgðarmanna aðstoðarbeiðanda um að lýsa kröfum it hendur
honum að viðlögðum kröfumissi, og enn fremur að eftirgjafir á lánum ríkissjóðs
samkvæmt 1. gr. skuli ekki nema hærri hundraðshluta en eftir verður gefinn að meðal-
tali þeim útgerðarmönnum, sem aðstoð fá samkvæmt II. kafla frumvarpsins. Inn-
köllun skulda þykir nauðsynleg til þess að sannreyna efnahag aðstoðarbeiðanda. og
ekki hefur þótt fært að leggja til, að þeir, sem geta samið við skuldheimtumenn sína
í frjálsum skuldaskilum, fái hlutfallslega meiri eftirgjafir af skuldum sínum við
ríkissjóð en hinir, sem fara í þvinguð skuldaskil.

Þá er svo ákveðið í 3. gr. f'rumv., að útgerðarmönnum skuli veittur greiðslu-
frestur á ógreiddum afborgunum af lánum til skipakaupa úr Stofnlánadeild og
Fiskveiðasjóði.
t II. kafla frumvarpsins er fylgt í meginatriðum ákvæðum laga nr. 99/1935,

um Skuldaskilasjóð vélbátaeigenda.
Að öðru leyti vísast til bréfa skilanefndarinnar, dags. 27. september s. I. og 1B.

f. m., þar sem gerð er nánari grein fyrir frumvarpinu og einstökum atriðum þess.

Fylgiskjal I.

SKILANEFND
Reykjavik, 27. sept. 1950.

Til svars við bréfi hins háa ráðuneytis, dags. 9. þ. m., og með tilvísun til viðtals
við ráðuneytið fyrir og eftir móttöku nefnds bréfs leyfir skilanefndin sér að tjá
ráðuneytinu það, er hér fer á eftir varðandi störf nefndarinnar.

Með bréfi, dags. 22. júní 1949, var nefndinni tilkynnt, að ráðuneytið hefði
ákveðið að nota heimild í II. kafla laga nr. 100 1948 til að veita að nokkru eða öllu
leyti eftirgjöf 6. lánum til síldarútvegsmanna. Ákveðið var þó í samráði við ráðu-
neytið, að nefndin byrjaði ekki fyrir alvöru á störfum fyrr en sumarsildveiðum
] 949 væri lokið.

Á árunum 1949-50 hafa 120 eigendur 144 síldveiðiskipa sótt til nefndarinnar um
aðstoð samkv. fyrrnefndum lögum. Nefndin tjáði hinu háa ráðuneyti í bréfi 25. nóv.
]949, að hún teldi aðstoð þá, er nefnd lög gera ráð fyrir, "tæpast koma að tilætluð-
um notum" nema eigendum skipanna yrði jafnframt "séð fyrir einhverri aðstoð við
greiðslu áfallinna afborgana af lánum Stofnlánadeildar sjávarútvegsins og Fiskveiða-
sjóðs íslands, sem á bátum þeirra hvíla". Skömmu síðar lagði ríkisstjórnin fyrir
Alþingi frv. til laga um breytingar á 1. nr. 100 1948 og viðauka við þau lög, þar sem
m. a. var gert ráð fyrir, að veittur yrði greiðslufrestur á umræddum afborgunum.
Varð þá að samkomulagi milli nefndarinnar og ráðuneytisins að fresta afgreiðslu
umsókna fyrst um sinn. Jafnframt bárust ráðuneytinu tillögur um almenn skulda-
skil síldarútvegsmanna frá Landsbanka Íslands, og voru tillögur þessar sendar nefnd-
inni til umsagnar 8. febr. 1950. Umsögn nefndarinnar til ráðuneytisins er dagsett
16. febrúar 1950, og taldi nefndin æskilegt, að séð yrði fyrir fé til framkvæmdar
skuldaskila, eins og gert var ráð fyrir í tillögum þessum. Að öðru leyti vísast til
nefnds bréfs nefndarinnar.

Með tilliti til þess, sem nú hefur verið sagt, leit nefndin svo á, að endanleg lausn
skuldamála síldarútvegsins væri í athugun hjá ríkisstjórn og Alþingi, og að ekki
mætti af hálfu nefndarinnar taka ákvarðanir, sem komið gætu i bága við þá lausn.
Af þeim ástæðum gat eigi orðið úr framkvæmdum fyrr en niðurstaða væri fengin
um þessi atriði. Hins vegar fór svo, að tillögur Landsbankans voru ekki lagðar fyrir
Alþingi, og stjórnarfrumvarpið var óafgreitt í þinglok.
Í júlímánuði s. 1. annaðist nefndin samkv. fyrirmælum ráðuneytisins innlausn

sjóveðs frá sumarsíldveiðunum 1949, fyrir ca. 1.5 millj. kr. Hinn 9. mai barst nefnd-
inni enn fremur bréf frá ráðuneytinu, þar sem gert var ráð fyrir, að ~fgreiðslu að-
stoðarbeiðna yrði frestað fram yfir síldarvertíð, en að nefndin annaðist innköllun
krafna á hendur eigendum síldveiðiskipanna, enda kæmi til samþykki þeirra. Í við-
tölum, sem formaður nefndarinnar átti við stjórn Landsbankans, varð þó að sam-
komulagi. að innkölluninni yrði frestað þar til í septembermánuði, og féllst nefndin
á það, þar sem óskir um innköllun höfðu aðallega komið fram af Landsbankans
hálfu, enda talið gagnslítið að gefa út innkallanir fyrir síldarvertíð eða í byrjun
hennar.

Þegar sá tími kom, að innköllun krafna átti að fara fram samkv. fyrrnefndu
bréfi ráðuneytisins og samkomulagi við Landsbankann. taldi nefndin þó, eins og
fram hefur komið i viðtölum við ráðuneytið, eigi rétt að hefjast handa í því efni, fyrr
en ný staðfesting væri fengin hjá ráðuneytinu á því, að innköllunin skyldi eiga sér
stað. Taldi nefndin eigi útilokað, að hin slæma rekstrarafkoma síldveiðiskipanna að
þessu sinni kynni að verða til þess, að nýjar ákvarðanir yrðu teknar, sbr. bréf ráðu-
nevtisins 9. maí.

• Þó ástand það, sem verið hefur í þessum málum samkv. framansögðu. hafi vafa-
laust orðið til þess. að ýmis útgerðarfyrirtæki, sem ella hefðu stöðvazt, hafi getað
haldið áfram rekstri. sínum, telur nefndin naumast fært, að það ástand haldist áfram.

Varðandi lausn þessara mála, eins og þau horfa við nú, að lokinni síldarvertíð,
vill nefndin taka þetta fram:

Af þeim 120 aðstoðarbeiðendum, er fyrr voru nefndir, hafa 90 sent nefndinni
efnahagsreikninga fyrir samtals 111 skip. Vantar þá enn efnahagsreikninga fyrir
33 skip (30 aðstoðarbeiðenda) , et eigi hafa fengizt, þótt leitað væri eftir með sim-
skeytum á s.Lvori.

Skuldir þeirra 90 aðstoðarbeiðenda (111 skipa), sem reikninga hafa sent, voru,
þegar reikningarnir voru samdir, sem hér segir:

Veðskuldir ....•..................
Aðrar skuldir .

kr. 60131000.00
18805000.00

Samtals kr. 78935000.00

Hlutafé, stofnfé og varasjóðir eru ekki taldir með skuldum. Það skal tekið
fram, að aðgreining skulda í veðskuldir og aðrar skuldir er ekki nákvæm og að sem
næst 10 millj. kr. af veðskuldunum eru lán úr ríkissjóði vegna aflabrests á síld-
veiðum. Ef lán úr ríkissjóði vegna aflabrests á síldveiðum eru ekki talin til veð-
skulda, þá breytist framangreind skuldaskipting í samræmi við það.

Afallnir vextir og afborganir af stofnlánum teljast til veðskulda. Gera verður
ráð fyrir, að skuldirnar hafi hækkað nokkuð síðan umrædd ir efnahagsreikningar
voru samdir, og hér er eingöngu um þau skip að ræða, er aðstoðar hefur verið
óskað fyrir. .

Eignir sömu aðstoðarbeiðenda töldust ca. kr. 63257000.00. Er þá farið eftir
tryggingarmati skipa og brunabótamati húseigna. Ef skuldaskilasjóður ætti að
lána 15-20% af nefndum eignum, eins og gert er ráð fyrir í tillögum Lands-
bankans, þyrfti til þess ca 9V2-12V2 millj. kr. En hér er eingöngu um að ræða
þú 90 aðstoðarbeiðendur (111 skip), er hafa sent nefndinni efnahagsreikninga. Þar
við mundu svo bætast þeir aðstoðarbeiðendur, er ekki hafa sent efnahagsreikn-
inga, svo og þeir útvegsmenn, er enn hafa ekki sótt um aðstoð, en kynnu að sækja
um hana síðar. Yrði því að gera ráð fyrir hærri lánum úr Skuldaskilasjóði sem
því svarar. Hins vegar fengi ríkissjóður, ef til skuldaskila kæmi, væntanlega eitt-
hvað upp í það, sem hann hefur lánað eða ábyrgzt á árunum 1945-50 vegna afla-
hrests á síldveiðum, jafnvel þótt litið yrði á þau öll sem óveðtryggð og hliðstæð
lausaskuldum aðstoðarbeiðenda.

Afallnar afborganir af stofnlánum vélbátaeigenda (aðstoðarbeiðenda og ann-
arra) námu í nóvember 1949 ca. 5.9 millj. kr., og má gera ráð fyrir, að þær nemi í
nóvember 1950 ca. 7.1 millj. kr.

Lán þau, er ríkissjóður hefur veitt eigendum síldveiðiskipa vegna aflabrests
og ábyrgzt fyrir þá, eru nú sem hér segir:

Aðstoðarlán 1945 ca. kr.
1947 .
1949 .
1950 .

Bráðabirgðalán 1948 .
1949 .

3898000.00
4855000.00
6281000.00
1500000.00

668000.00
1281000.00

Samtals kr. 18483000.00

Um sjóveð frá síldveiðunum s.l. sumar (1950) er nefndinni ekki kunnugt, en
Landssamband íslenzkra útvegsmanna hefur nýlega kosið þriggja manna nefnd til
að afla ýmissa upplýsinga í sambandi við aflabrestinn síðastliðið sumar.

Með tilliti til afstöðu bankanna, sem verða að veita rekstrarlán framvegis, ef út-
gerð skipanna á að halda áfram, má að líkindum gera ráð fyrir, að ekki verði komizt

hjá skuldaskilum fyrir næstu vetrarvertíð. Til þess að auðvelda skuldaskilin, ef til
kæmi, telur nefndin enn sem fyrr æskilegt, að veittur verði frestur á afborgunum
af stofnlánum, eins og áður var fyrirhugað, en nú yrði vart hjá því komizt að taka
afborganir ársins 1950 með, þannig að frestur yrði veittur á afborgunum þriggja
ára, 1948-50. Afborganafrestur yrði þá því skilyrði bundinn, að skulda skil yrðu
samþykkt fyrir hlutaðeigandi útgerð.

Nefndin vill að lokum taka það fram, að hún telur mjög mikilvægt, að afgreiðslu
skuldaskilalaga yrði hraðað, ef til kæmi, þar sem innköllunarfrestur yrði ekki
skemmri en 4-6 vikur, og að afgreiðsla skuldaskilafrumvarps hlýtur að taka tals-
verðan tíma eftir að innköllun er lokið.

Að fyrirlagi ráðuneytisins hefur nefndin hinn 20. þ. m. gefið út tilkynningu til
síldarútvegsmanna um, að nauðsyn þyki til bera að gefa út innköllun krafna og
óskað eftir svörum þeirra fyrir 28. þ. m. Telur nefndin ekki unnt að senda frekari
greinargerð um málið eða tillögur í því að svo stöddu, en vill þó benda á, að ef sett
yrðu ný lög um skuldaskil, væri æskilegt að samræma þau þeirri undirbúnings-
vinnu, sem nú er verið að framkvæma eða framkvæmd verður af nefndinni, enda
taki skuldaskilastjórnin, sem skipuð yrði samkvæmt lögunum, 'við framkvæmdinni
um leið og lögin gengju í gildi.

Virðingarfyllst,

F. h. skilanefndar.

Sveinbjörn Jónsson.

Ti I sj ávarútvegsmálaráðuneytisins.

Fylgiskjal II.

SKILANEFND

(Stofnuð samkvæmt 5. gr. laga nr. 85 15. des. 1948.)
Reykjavík, 13. okt. 1950.

Sjávarútvegsmálaráðuneytið,
Reykjavík.

Me.ð sérstakri skírskotun til greinargerðar skilanefndar, dags. 27. sept., og til
svars við bréfi hins háa ráðuneytis, dags. 29. s. m., leyfir skilanefndin sér hér með
að senda ráðuneytinu frumvarp til laga um aðstoð til útvegsmanna. Er það tillaga
meiri hluta nefndarinnar með tilliti til þess, sem að framan er sagt, að frumvarp
þetta verði lagt fyrir Alþingi. Næði það samþykki, félli þar með úr gildi II. kafli
laga nr. 100 1948.

Samkvæmt þessu yrðu skuldamál þeirra aðila, sem sótt hafa um aðstoð til
nefndarinnar, leyst sem hér segir, enda teljist þeir aðstoðar þurfi og færir um að
halda áfram rekstri að fenginni aðstoð:
I. Greiðslufrestur verði veittur á allt að þriggja ára afborgunum stofnlána og

lánstími lengdur sem því svarar.
2. Þeir, sem náð geta frjálsu samkomulagi við lánardrottna, sem talið er viðun-

andi, geti, ef þeir óska, fengið eftirgjöf aðstoðarlána að meira eða minna leyti
án þess að til opinberra skuldaskila komi, með tilteknum skilyrðum, enda sé
eftirgjöfin bundin við nánar tiltekið hámark (meðaltal eftirgjafa við skulda-
skilin). Tryggt á að vera með frv., að eftirgjöfin verði ekki til ónýtis og komi
ekki þeim til góða, sem eru í þann veginn að hætta útgerð.

3. Stofnaður verði skuldaskilasjóður útvegsmanna, sem hafi með höndum skulda-
skil fyrir þá, sem þess þurfa og ekki hafa fengið eftirgjöf samkvæmt 2. lið.

Um 1. lið. Áætlað er, að vangreiddar afborganir af stofnlánum vélbátaeigenda
Í Stofnlánadeild sjávarútvegsins og Fiskveiðasjóði Íslands nemi samtals um 7.1
millj. kr. í nóvember 1950. Eins og sakir standa hafa útvegsmenn, er sótt hafa um
aðstoð, greiðslufrest á þessum afborgunum eins og öðrum skuldum, en sá greiðslu-
frestur fellur niður um leið og umsókn er afgreidd, og telur nefndin, að hlutaðeig-
endum mundi verða um megn að standa skil á þeim þegar í stað eða á skömmum
tíma. Um vangreidda vexti af stofnlánum gerir nefndin ekki sérstakar tillögur, en
gerir ráð fyrir, að einhvern veginn yrði séð fyrir greiðslu þeirra við frjálsa samn-
inga eða skulda skil.

Um 2. lið. Þótt nefndin geri, með skírskotun til fyrrnefndrar greinargerðar, dags.
26. sept., tillögur um opinber skuldaskil fyrir þá, er þess þurfa, lítur hún svo it,
að eðlilegt sé að gefa kost á nokkurri eftirgjöf aðstoðarlána til þeirra, sem ekki geta
sætt sig við skuldaskilin og aðstöðu hafa til að koma fjármálum sínum í viðunandi
horf án þeirra. Frá sjónarmiði ríkissjóðs hefur þetta þann kost, að fjárþörf Skulda-
skilasjóðs verður þeim mun minni sem fleiri fara þá leið, sem hér er stungið upp
á, enda var við setningu laganna nr. 100 1948 fyrirhugað að fara þessa leið. Hins
vegar hafa ástæður breytzt svo mjög síðan, að gera má ráð fyrir, að þeir, sem þá
leið geta farið, séu nú miklu færri en þá. Hins vegar hefur nefndinni þótt rétt að
koma í veg fyrir, að eftirgjöf aðstoðarlána til þeirra, er þessa leið fara, geti orðið
óeðlilega mikil miðað við hina, sem opinber skuldaskil verða gerð fyrir. En athygli
skal vakin á því, að til þess að fullnægja ákvæði frv. varðandi þetta atriði verður
að fresta endanlegri ákvörðun um upphæðir þær, er gefnar verða eftir, þangað til
skuldaskilum er að mestu lokið. svo að hægt sé að reikna út meðaltal eftirgjafa að-
stoðarlána við skuldaskil. En ákveða má áður, að eftirgjöf skuli eiga sér stað, þó
að upphæðir séu ekki nákvæmlega ákveðnar. Lagt er til, að ákveða megi, -að eftir-
gjöfin samkvæmt þeim lið sé þVÍ skilyrði bundin, að innköllun hafi f?rið fram.

Um 3. lið. Nefndin leggur til, með skírskotun til þess, sem áður er sagt, að frv.
Landsbankans um skuldaskilasjóð síldveiðiskipa verði, með nokkrum breytingum,
sem gerðar hafa verið eftir lauslega athugun á því, II. kafli frumvarps nefndarinnar
um aðstoð til útvegsmanna. Sumar breytingarnar varða atriði, sem ekki er kveðið
á um í frv. Landsbankans, en meginefni þess er ekki raskað. Lagt er til, að lántöku-
heimild Skuldaskilasjóðs með ríkisábyrgð nemi allt að 20 milljónum króna, og vill
nefndin i því sambandi vitna til fyrrnefndrar greinargerðar sinnar, dags. 26. sept.
s.L, þar sem færðar eru líkur að því, að lán til 111 síldveiðiskipa nemi 9Y2-121/2
millj. kr. Nefndin gengur út frá því, að meginhluti lánsins yrði tekinn í skuldabréf-
um, en nokkra peninga þyrfti þó væntanlega að taka að láni, m. a. til greiðslu á
kaupi, sem tryggt er með sjóveði í skipunum. Gert er ráð fyrir, að heimilt sé að
koma á skuldaskilum fyrir vélbáta, ef sérstaklega stendur á, þótt þeir hafi ekki
stundað síldveiðar, og er það raunar í samræmi við tillögur Landsbankans. Varðandi
tryggingu fyrir lánum úr Skuldaskilasjóði (ll. gr.) kom til orða í oefndinni, að
rétt væri að taka fram, að setja skyldi persónulega ábyrgð fyrir greiðslu lánsins.
Ákvæði eru sett um, að innköllun, sem framkvæmd hefur verið af skilanefnd, gildi
sem innköllun af hálfu' stjórnar skuldaskilasjóðs og umsókn um aðstoð skilanefndar
sem umsókn um skulda skil. Rétt þykir, að ákvarðanir sjóðsstjórnarinnar um lán-
töku með ríkisábyrgð séu háðar samþykki fjármálaráðherra.

Þótt nefndin geri tillögur um heimild til eftirgjafa af öðrum skuldum en þeim,
sem tilgreindar eru í 1. gr. frumvarpsins um aðstoð til útvegsmanna, vill hún vekja
athygli ráðuneytisins á því, að þörf gæti verið á að athuga möguleika útvegsmanna
til að standa straum af lánum úr framkvæmdasjóði, sbr. 22. gr. fjárlaga 1945, lán-
um úr styrktar- og lánasjóði fiskiskipa og lánum, er veitt voru úr rtkissjóðí vegna
kaupa á fiskiskipum, er ríkisstjórnin lét smíða innanlands.

Þess skal að lokum getið, að nefndin hefur, að fengnu samþykki hlutaðeigenda,
birt í Lögbirtingablaði 5. og 11. okt. innköllun vegna 109 aðstoðarbeiðenda, sem eru
eigendur 126 sildveiðiskipa, og að síðan hafa 5 aðstoðarbeiðendur, eigendur 5 skipa,
samþykkt innköllun. Alls eru nú 138 aðstoðarbeiðnir í vörzlum nefndarinnar vegna
155 síldveiðiskipa.

Einn nefndarmanna, Björn Olafs, leggur til, að frumvarp Landsbankans verði
lagt fyrir Alþingi, en gerir ekki aðrar tillögur.

Ofangreindar tillögur eru, eins og getur í bréfi nefndarinnar dags. 26. f. m.,
hyggðar á þeim upplýsingum, sem hún hefur þegar fengið. Þær upplýsingar eru
ekki fullnægjandi, þó nú sé vitað nokkru meira en þegar nefnt bréf var skrifað.

Virðingarfyllst.

Sveinbjörn .Jónsson. Gísli Guðmundsson. Björn Olafs.
Elías Halldórsson. Erl. Þorsteinsson.

